
Pirjol tal-Komunita Karmelitana
Knisja I-Qadima - Santa Venera

Dahla

Kien ilu jberren f’mohh il-membri tal-komunitd Karmelitana f’Misrah Santa
Venera Kkif jista’ jigi salvat il-patrimonju artistiku tal-knisja taghna. Aktar kmieni
din is-sena, wara li benefattur offra lill-komunita li jhallas ghall-ispejjez kollha tar-
restawr tal-kwadru tal-Kurcifiss, il-komunita ghamlet appell biex jitkompla r-restawr
tal-kwadri tal-knisja, jigifieri dawk tal-Madonna tal-Karmnu, u z-zewg kwadri
maghrufin bhala “tal-eremiti”, li wiched jirrappreZenta lil San Anton Abbati fil-
laggha tieghu ma’ San Pawl Eremita, u I-iehor li jirrapprezenta lil San Pawl Eremita
fid-dezert. Diversi persuni offrew id-donazzjonijiet taghhom biex dawn il-kwadri
jkunu jistghu jigru rrestawrati. Filwaqt 1i sal-festa ta’ Santa Venera se jkunu tlestew
tliet kwadri, ir-raba’ kwadru se jittiched ghar-restawr wara l-festa. Se naghtu harsa
lejn il-kwadri i se jkunu tlestew. Ix-xoghol tar-restawr gieghed isir mill-kumpanija

II-Kwadru tal-Kurcifiss

Dan il-kwadru jidher 1i sar fil-
bidu tas-seklu tmintax. Ghal dawn
l-ahhar snin, mill-kwadru ma kien
baqa’ jidher kwazi xejn, frott il-hmieg
li ngabar fuq il-kwadru, kif ukoll il-
passati ta’ Zebgha sewda li kienu
saru f’intervent fuq il-kwadru kwazi
mitt sena ilu. Fir-restawr, hargu fid-
deher mhux biss il-figuri fis-sbuhija
taghhom, imma wkoll sfond mill-
isbah, kif ukoll diversi Dettallji fin-
naha ta’ isfel tal-kwadru.

II-Kwadru tal-Madonna

tal-Karmnu

Il-kwadru  tal-Madonna  tal-
Karmnu tpitter fis-sena 1924
minn Ramiro Cali, u sar minflok
il-kwadru tal-Kunc¢izzjoni li llum
jinsab fis-sagristija. Dan il-kwadru,
li  jirrapprezenta d-dehra tal-
Madonna lil San Xmun Stock, kien
thallas minn Pawlu Farrugia, li jigi
n-nannu ta’ Alfred Cachia li huwa
s-sagristan  tal-knisja  l-qadima.
Ghalkemm dan il-kwadu ma kienx
jidher f’kundizzjoni dagstant hazina,
wara r-restawr hargu fil-kwadru
kuluri mill-isbah. Barra minn hekk,
hadd ma kien jinnota li wara I-figura
ta’ San Xmun Stock hemm il-figura
ta’ ruh tal-purgatorju!

Il-kwadru
ta’ San Anton Abbati

u San Pawl Eremita

Ilkoll nafu 1li ghal xi
zmien, fis-seklu tmintax,
f’Santa Venera kien hawn
l-eremiti ta’ San Kalogeru.
Jinghad 1i kienu huma li
gabu fil-knisja 1-kwadri
“tal-eremiti”, flimkien
mal-kwadru mpitter fuq
l-injam li jirrapprezenta lil
San Kalogeru u li jinsab
fis-sagristija. Il-kwadru 1i ttiched ghar-restawr jirrakkonta 1-grajja meta San Anton
Abbati, ta’ disghin sena, hass li l-ebda raheb ichor m’gharaf jghix hajja tajba fid-
dezert kif kien qieghed jghix hu. Madankollu, matul il-lejl kien muri lilu li fid-dezert
kien hemm xi hadd hafna ahjar minnu, u ghalhekk qabad it-triq u mar jiltaqa’ ma’
San Pawl, l-ewwel eremita u ixjah minnu. Fix-xoghol tar-restawr nistghu ngawdu
s-sbuhija tal-kuluri li hargu minn idejn l-artist li mhuwiex maghruf.

Sejba interessanti

Hekk kif inqala’ t-tielet kwadru, fil-knisja nstabet pittura fuq il-hajt li
probabbilment kienet ilha mohbija sa minn meta twahhal il-kwadru. Dan ghaliex
l-ahhar darba li nzebghet il-knisja, il-kwadri ma nqalghux u z-zebgha saret mad-
dawra taghhom. Jidher li din il-pittura tmur lura ghall-bidu tas-seklu tmintax. Jista’
jkun 1i I-knisja kienet imzejna b’aktar disinji, imma tul iz-Zmien, il-knisja giet
imgaxxra u mizbugha, u ghalhekk, jekk seta’ kien hemm xi haga, intilfet.

It-triq ‘il quddiem

Ir-restawr tal-knisja ma jinvolvix biss ir-restawr tal-kwadri li semmejna,
imma hemm hafna xoghol iehor xi jsir, fosthom is-saqaf li wiehed malajr jinnota
li minhabba li fil-passat dahal xi ilma, bi¢¢iet miz-zebgha tas-saqaf waqghu. Dan
jghodd l-istess ghall-induratura li hemm fil-hnejjiet tas-saqaf. Hemm diversi opri
artisti¢i ohrajn li jehtiegu l-attenzjoni taghna, fosthom il-pittura tal-martirju ta’ Santa
Venera fil-lunetta tal-knisja. B’mod globali, il-knisja jehtigilha wkoll sistema gdida
tad-dawl, kif ukoll tinzebagh mill-gdid b’kuluri li jpaxxu l-ghajnejn.

Fadal hafna xi jsir, imma bl-ghajnuna ta’ kulhadd, zghira jew kbira, nistghu
rreggghu  l-knisja taghna ghall-glorja u s-sbuhija 1i zejnuha missirijietna.
Nirringrazzjaw minn qalbna lill-benefatturi kollha li bl-ghajnuna taghhom stajna
nidhlu ghal dan ix-xoghol.

